
Еліміздің құрама жем өндірісін  дамытудың бір жолы – әртүрлі өндіріс қалдықтарын тиімді пайдалану арқылы қымбат тұратын шикізаттардың үлесін азайту болып табылады.
Құрама жем малдың қоректік және биологиялық белсенді заттарға деген қажеттілігін қамтамасыз етеді, соның арқасында малдың өнімділігі жоғарылап, бірлік өнімге кеткен жем шығыны азайып, сапасы жоғарылайды.
Құрама жем өндірісі – шикізат шығыны көп жұмсалатын өндіріс, толық құнды құрама жем жасау үшін 50-ден астам шикізат қолданылып, соның негізінде 48 түрлі құрама жем жасалынады, ол 30-дан астам әртүрлі шикізат өндірушілер мен тұтынушылар арасында күрделі өндірістік- экономикалық байланыстарды туғызады. Қазіргі кезде бұл байланыстар үзіліп, құрама жем зауыттарында шикізаттарды пайдалануда дәнді дақылдардың үлесі жоғарылауда. Құрама жем құрамындағы дәнді дақылдардың мөлшері 75% астам, ал дамыған елдерде  – 30-40% құрайды [1].
Отандық және шетелдік ғалымдардың жұмысында әлемнің барлық елінде жем шығынының жоғарылап, ал оның қорының азайы жатқаны баяндалуда. Сонымен қатар құрама жемнің көптеген құрауыштары тапшы болып, ал кейбіреулері басқа мақсатта қолданылуда. Дәстүрлі шикізат қорларының азаюы және қымбаттауы рационға 80%-ға дейін дәнді дақылдарды енгізуді қажет етті, бұл қоректілігі бойынша теңестірілмеген құрама жем жасауға ықпал етіп, өнімнің биологиялық толыққұндылығын қамтамасыз етпейді. Осыған байланысты жаңа жемдік өнімдерді табу, шикізат қорларын тиімді пайдалану технологиясын жасау өзекті мәселе болып табылады.
Еліміздегі құс шаруашылығында дәстүрлі емес дәнді дақылдар сирек қолданылады.
Құрама жем өндірісінде  кең қолданылмайтын дәнді дақылдарға  - қонақтары,  қонақжүгері, амарант жатады.

Қонақтары – еліміздің  құрғақ аудандарында  өсірілетін құстарға арналған құнды азық болып табылады, ал ұнтақталған түрінде мал азығында да қолданылады. Қонақтарының  құрамында қант, көптеген дәрумендер, каротин, макро- және микроэлементтер бар. Қонақтары тек қана азықтық емес  сонымен қатар  спирт өндірісіне арналған шикізат ретінде де  қолданылады.  
Қонақжүгері алмасу қуатын сақтауы бойынша көптеген дәстүрлі дәнді дақылдардан кем түспейді. Алайда  құс шаруашылығында оны қолданудың шектеулігі – құрамында сіңімділігі нашар заттар- циангликозид пен танинді сақтайды. Циангликозид дәнді сақтау жағдайы(температура мен ылғалдылық жоғарылағанда)  бұзылғанда пайда болатын синсиль қышқылын сақтайды. Синиль қышқылы – бұл клеткалық тыныс алуды тежейтін у, ол темір гемоглобинімен қосылып оттегімен қанықпайтын метгемоглобинге айналады.Таниндер - хошиісті қышқылдардың күрделі түрі, олар ақуызбен байланысып, азық протеинінің қорытылуын нашарлатады[2].
Ауыл шаруашылығы дақылдарынан бидайдан кейін өсіруге экономикалық жағынан тиімді дақылдарға- қонақжүгері мен амарант жатады. Құрғақшылыққа төзімділігі мен өнімділігінің жоғары болуы бұл дақылдарды перспективті дәнді дақылдардың қатарына жатқызады.

Амарант еліміздің солтүстік өңірінде, Қостанай облысында өсірілуде.

Амарантты “ақуыз фабрикасы’’ деп атайды , себебі дәстүрлі дәнді дақылдарға қарағанда ол ақуызға бай. Оның құрамында лизин бидайға қарағанда екі есе жоғары, емдік қасиеті және ағзадан радионуклидті шығаратын қабілеті бар.
Алайда, амарантты өсіруде жақсы агротехниканы қамтамасыз ету және егінді жинау өте қиын, өйткені  амарант біркелкі піспейді [3].
   1кг амарант тұқымының ұнында орта есеппен шикі протеин – 162 г, шикі май -  67,3, шикі клетчатка -  57,6, кальций – 3,6, фосфор – 11,5 г, алмасу қуаты – 13,9 МДж. Ол теңестірілген аминқышқылдық құрамымен, лизин, кальций, темір, фосфорды көп сақтауымен В1, В2, Е, Д дәрумендерін сақтауымен ерекшелінеді. Амаранттың физикалық-технологиялық қасиеттері де құрама жем өндірісінде қолданылатын құрауыштарға қойылатын талапты қанағаттандырады:  оңай тасымалданады және жақсы сусымалды.
Дәстүрлі емес дәнді дақылдардың химиялық құрамы анықталды(1-кесте).

Кесте 1 – Дәнді дақылдардың химиялық құрамы
	Дәнді дақылдар
	Химиялық құрамы, %

	
	Шикі протеин
	Шикі май
	Шикі клетчатка
	Кальций
	Фосфор

	Қонақжүгері
	9,9
	2,1
	3,5
	0,15
	0,33

	Қонақтары
	29,6
	2,36
	0,32
	0,32
	0,75

	Амарант
	17,6
	6,1
	5,4
	0,36
	1,15


1–кесте нәтижесі қонақтарының  қонақжүгері мен амарантқа қарағанда протеинді қонақжүгерімен салыстырғанда 2,9 есе, ал амарантпен 1,6 есе көп сақтайды, ал амарант майды қонақжүгерімен салыстырғанда 2,9 есе, ал   қонақтарыдан 2,5 есе көп сақтайды.
Дәстүрлі емес дәнді дақылдардың физикалық - технологиялық қасиеттері: көлемдік салмақ, табиғи құлама бұрышы анықталды (2-кесте).
Кесте – 2. Дәнді дақылдардың физикалық-технологиялық қасиеттері
	Дәнді дақылдар
	Көрсеткіштер

	
	Ылғалдылық, %
	Көлемдік салмақ, кг/м3
	Табиғи құлама
бұрыш, °С

	Қонақтары
	8,0
	712
	24


	Қонақжүгері
	6,8
	507
	30


	Амарант
	9,2
	811
	29


Зерттеу нәтижелері дәстүрлі емес дәнді дақылдардың физикалық –технологиялық қасиеттері құрама жем шикізаттарына қойылатын талапқа сай екендігін көрсетті.

